
«Петропавл қаласының экономика және бюджеттiк 

жоспарлау бөлiмi» мемлекеттiк мекемесiнiң

ЕРЕЖЕСI

Петропавл қаласы


Осы Ереже Қазақстан Республикасының Конституциясына, «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасының Заңына және Қазақстан Республикасының өзге де нормативтік құқықтық актілеріне сәйкес әзірленді және бекітілді және мәртебені, қызметтің өкілеттіктері мен ұйымдастырылуын белгілейді.

1. Жалпы ереже

1.1. «Петропавл қаласының экономика және бюджеттiк жоспарлау бөлiмi» мемлекеттiк мекемесi (бұдан әрi - Бөлiм) мемлекеттiк мекеменің ұйымдастыру-құқықтық нысанындағы коммерциялық емес ұйым болып табылады.

1.2. Бөлім заңнамамен белгіленген тәртіпте құрылады, таратылады және қайта ұйымдастырылады.

1.3. Бөлімнің құрылтайшысы Петропавл қаласының әкімдігі болып табылады. Мекеме Петропавл қаласы әкімдігінің 2004 жылғы                            29 желтоқсандағы № 823 қаулысы негізінде құрылды.

1.4. Бөлімнің толық атауы:

мемлекеттік тілде: «Петропавл қаласының экономика және бюджеттік жоспарлау бөлімі» мемлекеттік мекемесі;

орыс тілінде: Государственное учреждение «Отдел экономики и бюджетного планирования города Петропавловска».

1.5. Бөлімнің заңды мекен-жайы: 150000, Солтүстік Қазақстан облысы, Петропавл қаласы, Қазақстан Конституциясы көшесі, 23.

1.6. Бөлімнің штаттық сан лимиті қала әкімдігімен бекітіледі.

2. Бөлімнің заңды мәртебесі

2.1. Бөлім мемлекеттік мекеменің ұйымдық-құқықтық нысанындағы заңды тұлға болып табылады, мемлекеттік тілдегі өз атауымен мөрі және мөртабаны, белгіленген үлгідегі бланктері, сондай-ақ Қазақстан Республикасының заңнамасына сәйкес Қазынашылық органдарында шоттары бар.

2.2. Бөлім өз атынан азаматтық-құқықтық қатынасқа кіреді, егер оған заңнамаға сәйкес уәкілетті болса, онда мемлекет атынан азаматтық-құқықтық қатынас тарабы болуға құқылы. 

2.3. Бөліммен жасалатын азаматтық-құқықтық мәмілелер Қазақстан Республикасының Үкіметімен анықталған тәртіппен тіркеуге жатады.

2.4. Өз міндеттемелері бойынша Бөлімнің жауапкершілігі азаматтық заңнамамен реттелінеді.

2.5. Осы Ереже Бөлімнің құрылтай құжаты болып табылады және оны облыстық Әділет департаментінде мемлекеттік тіркеген сәттен бастап күшіне енеді.

3. Бөлім қызметінің мәні және функциялары

3.1. Бөлiм қызметінің мәні Петропавл қаласының аумағында экономикалық саясатты, мемлекеттік жоспарлау және басқару жүйесін қалыптастыру және дамыту саласындағы мемлекеттік басқару функцияларын жүзеге асыру болып табылады.

3.2. Бөлім өз қызметін Қазақстан Республикасының Конституциясы мен заңдарына, Қазақстан Республикасы Президентінің, Үкіметінің актілеріне, өзге де нормативтік құқықтық актілерге, сондай-ақ осы Ережеге сәйкес жүзеге асырады.

3.3 Бөлім қызметінің негізгі мақсаттары:

3.3.1. қаланың әлеуметтік-экономикалық дамуының негізгі бағыттары, стратегиялық мақсаттары мен басымдықтарын қалыптастыру;

3.3.2. қаланың әлеуметтік-экономикалық даму басымдықтарымен өзара әрекеттестікте бюджеттік инвестициялық саясатты қалыптастыру;

3.3.3. қала әкімі мен әкімдігінің тапсырмасы бойынша аса маңызды бағдарламаларды әзірлеуге және іске асыруға қатысу болып табылады.

3.4. Бөлiм жүктелген міндеттерге сәйкес мынадай функцияларды жүзеге асырады:

3.4.1. қаланың әлеуметтiк-экономикалық даму болжамын әзiрлеу және оны қала әкімдігіне мақұлдауға ұсыну;

3.4.2. қаланы дамыту бағдарламаларын әзiрлеу және оларды қалалық мәслихатқа бекітуге ұсыну;

3.4.3. қаланың әлеуметтiк-экономикалық дамуын талдау;

3.4.4. қаланың әлеуметтiк-экономикалық даму болжамы және бюджеттік параметрлер негiзiнде жергiлiктi бюджетке түсiмдер көлемiн болжау;

3.4.5. жергiлiктi бюджеттiк инвестициялық басым жобалар (бағдарламалар) тiзбесiн әзiрлеу;

3.4.6. бюджеттiк бағдарламалар әкiмшiлерi бойынша ағымдағы бюджеттiк бағдарламалар мен бюджеттік даму бағдарламаларына қалалық бюджет шығыстарының көлемін қалыптастыру;

3.4.7. қалалық бюджеттiң жобасын әзiрлеу және мәслихатқа бекiтуге ұсыну;

3.4.8. Қазақстан Республикасының заңнамасымен белгiленген тәртiпте бюджеттi орындау жөнiнде жергiлiктi уәкiлеттi органмен келiсу бойынша тиiстi қаржылық жылға жергiлiктi бюджет туралы мәслихат шешiмдерiн iске асыру туралы әкiмдiктің қаулысын әзiрлеу;

3.4.9. олардың қызметiн қамтамасыз етуге, сондай-ақ бiлiм және спорт, мәдениет және тiлдердi дамыту, iшкi саясат, жұмыспен қамту және әлеуметтiк бағдарламалар, сәулет және қала құрылысы, құрылыс, тұрғын үй-коммуналдық шаруашылық, жолаушылар көлiгi және автомобиль жолдары, жер қатынастары, ауыл шаруашылығы және ветеринария мәселелерi бойынша мемлекеттiк органдардың шығыстарына қалалық бюджеттен қаржыландырылатын атқарушы органдардың стратегиялық жоспарлары, бюджеттiк өтiнiмдерi бойынша қорытынды жасау, қарау және бағалау.

3.5. Өз функцияларын iске асыру мақсатында Бөлiмнің өз құзыры шегiнде белгiленген тәртiпте мынадай құқығы бар:

3.5.1. қаланың даму мақсаттары, міндеттері мен басымдықтары бойынша қала әкiмiне ұсыныстар енгiзуге;

3.5.2. жергілікті бюджеттен қаржыландырылатын мемлекеттік органдардың шұғыл есеп беруі негізінде қаланы дамыту бағдарламасының мониторингін жүзеге асыруға;

3.5.3. жергілікті бюджеттен қаржыландырылатын атқарушы органдардың стратегиялық жоспарларының іске асырылуын бағалауды жүзеге асыруға;

3.5.4. жергiлiктi атқарушы және өзге де органдардан, ведомстволардан өз құзыры шегiнде қажетті ақпарат сұрауға және алуға.

Бөлiм қолданыстағы заңнамаға сәйкес басқа да өкiлеттiктер атқарады.

4. Бөлiмнiң қызметiн ұйымдастыру

4.1. Бөлiмдi қолданыстағы заңнамаға сәйкес қала әкiмiмен қызметке тағайындалатын және қызметтен босатылатын бастық басқарады.

4.2. Бастық Бөлiм жұмысын ұйымдастырады және басшылық етедi, Бөлiмге жүктелген міндеттердің орындалуына және оның өз функцияларын жүзеге асыруына дербес жауап береді.

4.3. Осы мақсатта заңнамаға сәйкес Бастық: 

4.3.1. сектор меңгерушілерінің мiндеттемелерi мен өкiлеттiктерiн белгілейді;

4.3.2. Бөлiм қызметкерлерiн қызметке тағайындайды және қызметтен босатады;

4.3.3. Бөлiм қызметкерлерiн көтермелеу және тәртiптiк жаза қолдану мәселелерiн шешедi;

4.3.4. Бөлімде мемлекеттік қызмет туралы заңнаманың орындалуын бақылайды;

4.3.5. ерлер мен әйелдердің тең құқықтары мен мүмкіндіктеріне мемлекеттік кепілдік беру туралы заңнаманың сақталуын қамтамасыз етеді;

4.3.6. Бөлім қызметкерлерімен сыбайлас жемқорлыққа қарсы заңнаманың сақталуына дербес жауап береді;

4.3.7. Бөлiмнiң бұйрықтарына қол қояды, сондай-ақ Бөлiм қызметкерлерi орындауға мiндеттi нұсқаулар бередi;

4.3.8. мемлекеттiк органдарда, өзге де ұйымдарда Бөлiмнiң атынан сөйлейді;

4.3.9. Бөлiмнiң құрылымы мен штаттық кестесiн бекiтедi;

4.3.10. қолданыстағы заңнамаға сәйкес шарттар жасайды, сондай-ақ өзара қарым-қатынастары еңбек заңнамасымен реттелiнетiн қызметкерлердi шарттық негiзде тартуға құқылы;

4.3.11. заңнамаға сәйкес өзге де өкiлеттiктердi жүзеге асырады.

4.4. Бөлімге оның функциялары болып табылатын міндеттемелерді орындауға кәсіпкерлік субъектілерімен шарттық қатынасқа кіруге тыйым салынады.

4.5. Бөлімнің қала аумағында филиал құруға және өкілдік ашуға құқығы жоқ.

4.6. Бөлімге тиісті қаржылық жылға бекітілген қаржыландыру жоспарының шегінен шығатын шарттық міндеттемелер қабылдауға рұқсат етілмейді.

5. Бөлiмнiң мүлкiн қалыптастыру тәртібі

5.1. Бөлiмнiң мүлкi оған құрылтайшы берген мүлiктен қалыптасады және негiзгi қорлар мен айналым қаражаттарынан, сондай-ақ құны Бөлiм теңгерімінде көрсетiлетін өзге де мүлiктен тұрады.

5.2. Бөлiмнің өзiне бекiтiлген мүлiктi өздiгiнен оқшаулауға немесе өзге де тәсiлмен басқаруға құқығы жоқ.

Бөлiмге заңнамамен белгiленген жағдайда және шегінде мүлiктi басқару құқығы берiлуi мүмкiн.

5.3. Бөлімді таратқан жағдайда мүлік құрылтайшыға ауысады және Қазақстан Республикасының заңнамасына сәйкес бөлінеді.

6. Бөлімнің ережесіне өзгерістер мен толықтырулар енгізу тәртібі

6.1. Осы ережеге өзгерістер мен толықтырулар қала әкімдігінің қаулысымен енгізіледі.

7. Бөлiмдi қайта ұйымдастыру және тарату

7.1. Бөлiмдi қайта ұйымдастыру (бiрiктіру, қосылу, бөлiну, қайта ұйымдастыру) Қазақстан Республикасының заңнамасына және Петропавл қаласы әкімдігінің қаулыларына сәйкес жүзеге асырылады.

